
Stjórnarfundur Félags prófessora við ríkisháskóla 

5. fundur stjórnar 2026–2027 miðvikudaginn 9. september 2026 

kl. 12:00–13:45 á Teams 

Mætt: Sigrún Ólafsdóttir, formaður, Ingibjörg Ágústsdóttir, Kári Kristinsson, 
Rannveig Björk Þorkelsdóttir, Þórdís Katrín Þorsteinsdóttir, Þröstur Olaf 
Sigurjónsson, Zophonías Oddur Jónsson og Oddur Þór Vilhelmsson. 

Sigurbjörg Erla Egilsdóttir, framkvæmdastjóri, ritaði fundargerð. 

Eftirfarandi dagskrá lá fyrir fundinum: 

1. Fundargerð síðasta fundar 

2. Sameining FPR, FH og FHA – næstu skref 

3. Undirnefnd HÍ um tímaúthlutun til kennslu og starfsálag 

4. Samráðsfundur FPR og HÍ 

5. Undirbúningur næstu kjaraviðræðna – vinnustofa kjaranefndar BHM 

6. Dagskrá með félagsfólki haust 2026 

7. Önnur mál 

 

1. Fundargerð síðasta fundar 

Fundargerð 4. fundar stjórnar, 21. ágúst 2026, var lögð fram og samþykkt 

samhljóða. 

2. Sameining FPR, FH og FHA – næstu skref 

Farið var yfir sameiginlegan vinnudag stjórna FPR, FH og FHA sem haldinn var á 

Akureyri 3. september. Almennt var það mat fundarmanna að vinnudagurinn hefði 

verið gagnlegur og umræður góðar. 

Rætt var um næstu skref og fyrirkomulag áframhaldandi vinnu. Ákveðið var að halda 

spjall- og upplýsingafundi með félagsfólki í september, á mismunandi tímum og á 

netinu. Fyrirkomulag vinnuhópa verður útfært í samráði við FH og FHA. 



3. Undirnefnd HÍ um tímaúthlutun til kennslu og starfsálag 

Erindi frá Rögnu B. Garðarsdóttur, aðstoðarrektor, lagt fram. Erindið varðar ósk um 

tilnefningar fulltrúa akademískra stéttarfélaga í nefnd um tímaúthlutun til kennslu 

og tengsl hennar við starfsálag. Stjórn staðfesti tilnefningar Kára Kristinssonar fyrir 

Félagsvísindasvið, Rósu Magnúsdóttur fyrir Hugvísindasvið og Þórdísar Katrínar 

Þorsteinsdóttur fyrir Heilbrigðisvísindasvið. 

4. Samráðsfundur FPR og HÍ 

Farið var yfir þau mál sem FPR hefur óskað eftir að verði tekin til umræðu á 

samráðsfundi með HÍ 11. september. Annars vegar útreikning greiðslna úr Ritlauna- 

og rannsóknasjóði við fjarveru vegna veikinda eða fæðingarorlofs og hins vegar 

ákvæði í stofnanasamningi FH um viðbótargreiðslu til starfsfólks þann tíma sem það 

vinnur við skaðvalda, lífsýni eða hættuleg efni. FPR mun óska eftir að sambærilegt 

ákvæði verði tekið upp í stofnanasamningi félagsins. 

Formaður og framkvæmdastjóri munu gera stjórn grein fyrir gangi mála á næsta 

fundi stjórnar. 

5. Undirbúningur næstu kjaraviðræðna – vinnustofa kjaranefndar BHM 

Framkvæmdastjóri og Kári Kristinsson sögðu frá vinnustofu kjaranefndar BHM þau 

tóku þátt í fyrir hönd félagsins þann 8. september. 

Vinnustofan var fyrsta skref í sameiginlegum undirbúningi BHM-félaga fyrir næstu 

kjaraviðræður. Rætt var um sameiginlegar áherslur, samstarf og fyrirkomulag 

undirbúningsins. FPR vinnur áfram að eigin áherslum samhliða þeirri vinnu. 

6. Dagskrá með félagsfólki haust 2026 

Ákveðið var að halda nýliðakynningar á Teams dagana 15. og 16. september, á bæði 

íslensku og ensku. 



Stefnt er að spjallfundum með félagsfólki vikuna 21.–25. september. Sá fyrsti verður 

mánudaginn 21. september kl. 9:00–10:00 í Eirbergi. Þórdís Katrín Þorsteinsdóttir 

bókaði fundarherbergi. Framkvæmdastjóri kannar fundaraðstöðu og leggur fram 

tillögu að tímasetningum annarra funda. 

Einnig verður kannað hvort unnt sé að heimsækja Landbúnaðarháskóla Íslands í 

sömu viku. Heimsókn til Hóla verður jafnframt skoðuð síðar, mögulega í tengslum 

við næstu ferð norður. 

7. Önnur mál 

Framkvæmdastjóri greindi frá því að öll gögn frá vinnuhópi um Betra mat hefðu 

borist og úrvinnsla fram undan. Samantekt verður lögð fyrir stjórn á næsta fundi og 

þá rætt um næstu skref og mögulega kynningu niðurstaðna fyrir félagsfólki. 

Fleira var ekki gert og fundi slitið kl. 13:45. 

 


